GIANNI S\'OPERAIU 
MAURO SU POLITICU 
NUCHISI SU SINDACALISTA 
ANDREA SU PRINCIPALI 

gianni:   1
De tantanusu trabalendi 
Cantu cosasa apu biu 
Ca agoa penzendi a torrai 
Fendi de memoria usu 
Ricordu ca su pasau 
De candu ci fiada conflitu 
Scriemu in su diariu 
Tanti cosasa de no crei 
rima 
A mei su combitu prusu ambiu 
S’operaiu mi tocau a onorai e diffendi 

Mauru:   2
Is collegas de custa cantara 
M’anti bofidu torra a cantai 
E custu tema postu inoi 
Certu a mei no m’ada offendi 
Ca ge conosciu beni sa parti 
E da svolgiu in modu graniticu 
Senze privilegiu o fortuna 
pighendumì impeniu e strapazzu 
rima
Fazzu su politicu circhendi e salvai 
Una Arti oi maltrattara 

andrea:   3
saludu a sa genti cordiali 
e de su tema di pigu attu 
cichendi de non fai s aresti 
ca a muttettus seu pagu incaminau 
ma tottu s impegnu ci pongu deu 
po non mi deppi biri in affannus 
e po non mi deppi biri coi 
di bogu a foras tottu su malloppu 
rima 
doppu annus de operau fattu 
oi seu in vesti de principali 

nughisi:   4
oi mi ponzu in sa lista 
mancai sia modestu cantanti 
de versus m\'intendu digiunu 
e puru pagu seu lestu 
no costumu a tenni pressi 
e mai mi bantu cun superogna 
po cussu sa critica improru 
a pagu a pagu a mi criticai 
rima: 
po aggiudai dogna onestu triballanti 
mi onoru di essi unu sindacalista 

gianni:   5
Sa realtadi po descrivi 
No serbinti tanti biasa 
Su politicu pasada ananti 
E si prenidi de inganusu 
Sa distanza siguru mantengu 
dei cuscusu de mi difendi nanta 
sempri pru cunvintu di seu 
ca piniganta sempri de prusu 
rima 
Custusu papanta de i manus miasa 
E deu no tengu su tanti po bivi 

Mauru:   6
Cantu funti is diversus coloris 
In su parlamentu interu 
Tui o operaiu cunfundendi sesi 
Fra is tantis cè chini est dignu 
E tui no deppis amistuai 
Si timmisi chi nd’approfitti 
Controlla de is partidus sa mappa 
Ca onestu c’est su miu solu 
rima
Bollu promitti impegnu sinceru 
I appa conquistai tresi elettoris 


andrea:   7
gianni se ti scisi cumportai 
in azienda asa fai su callu 
e as ariccidi puru strinasa 
se t impegnasa in su traballai 
e sendi faisi pru bonasa che malasa 
su stipendiu aumentai provu 
se su traballu coitasa a conclui 
prescerosu de siguru seu 
rima 
si deu non movu a pottai traballu 
tui d accabasa finasa a furai 

nughisi:   8
a bottas scioperanta a oltranzas 
dognunu fai su propriu doveri 
de candu su mundu est connottu 
politicu a mei no incanti 
e is istatutus beni compudu 
sa sustanzia de custu mutetu 
a chi olidi a ddu succurri 
cun impegnu deu du succurru 
rima: 
po curri in azzudu de tottu is lavoranzas 
curru a fuettu politicanti e meri 

gianni:   9
Su doveri deu sciu 
E du fazzu sempri cun presceri 
Ma de candu beni s’apu conotu 
De mei oleisi sceti pigai 
No arrenesceisi a cumprendi 
E sa realtadi nemancu a crei 
Ca deu merutu solu lodisi 
E no a mi tirai is’origasa 
rima 
Pigasa de mei po arricai su meri 
No podisi pretendi su votu miu 


mauru:    10
Cumprendi cumenti funzionada 
ca si tu assolu ti vantasa 
de teni unu giustu fini 
ti deppu arrispundi inzandu 
ca no ndi seu mera sigudu 
e si mi olisi incurapai inoi 
in errori mannu ti traisi 
e speru no ti risentasa 
rima 
Ti lamentasa ma poi candu votasa 
faisi agiudu a chini ti culionada 

andrea:   11
candu accabbasa de traballai 
operaiu ti biu stancu 
traballanti deu ti ritengu 
ca non peccasa ini gioronadasa 
po tui non e tottu rosa 
ca dogna mesi du lottisi 
sighi a fai cummenti se faendi 
ca de mei asa tenni vantu 
rima 
cantu nottisi passadasa in biancu 
pensendi a sa cosa chi tengu de pagai 

nughisi:   12
de is brebeis fait casu e lana 
de s\'antigoriu su pastori 
ma oi fainti vida lanza 
e dognunu esti indepidau 
ma tui bussottas prenzasta 
o caru meri e ze si bidi 
stuzzas tottu in su salvadanaiu 
fendi mancanzias in su doveri 

su meri si ssidi esti mau pagadori 
ma operaiu no tenzasta speranza vana 

gianni:   13
Certamente deu no gosu 
Ca no c’esti prusu su valori 
Chi cu lota eusu conguistau 
Sa politica no e pru degnia 
Ca oi poninti finas in usu 
Inpari Arrubiu e niedu biu 
De nuda prusu mi spanti 
s’intresada solu a essi capu 
rima 
D’apu biu de ognia collori 
E anti totusu pigau de nosu 

Mauru:   14
A is elezionisi in su mesi e Maiu 
genti mera ada votai 
ca su populu adi giudicau 
de su guvernu dogna pendenza 
Po cussu deu senza pretesa 
cumbattu in politica su prepotenti 
E si bolleis ci no torri prusu 
Si nau scetti voteimì 
rima
Poneimì menti e senza certai 
Uneusu s’impresa su sindacau e s\'operaiu 

andrea:   15
de gesusu mortu in crocifissu 
a nosu s esti abbarrau s emblema 
sa vida a deppiu lassai 
ca po s umanidadi fiada su giustu 
de su xielu esti su rei 
e de devottusu si prenidi 
conottu e in dogna logu 
rispetendi sa sua lei 
rima 
cun mei non tenidi custu problema 
bogu de mei po donai a issu 

nughisi:   16
me in sa \'idda de tramatza 
ze tirat su fotti maestralli 
a s\'amposta po s\'arrafriscai 
me in tempus de siccagna 
impetuosa invezis sa bora 
suada a tottu fua 
in sa tzittadi de triesti 
a dura prova ponendidda 
e pagu ndi teninti proi 
rima: 
finidda sa tua campagna elettoralli 
imoi esti s\'ora de cabai in pratza 

gianni:   17
faiti tottu po arrufai 
e poi fainti cuacua 
Po su politicu no ce lodi 
Ca parinti in sa corrida 
In su sindacau no tengi fidi 
Mancu de isusu prusu ci gosu 
Ca funti operasa dolorosasa 
po arricai su meri s,operai bendidi 
rima 
promitidi a nosu po sa cadira sua 
cosasa chi scidi de no podi fai 

Mauru:   18
Timendi de arrui in trassasa 
Diffidenti sindacalisata ti biu 
s’operaiu bollis diffendi 
finze in prazza cun fogu e fiamma 
Deu ti nau ca no appessi arrendiu 
E sa promissa chi appu aggiuntu 
Ti da pozzu puru dimostrai 
Ma chi no mi cretasa timu 

Su primu puntu de su programma miu 
Aumentai su stipendiu abaxendi is tassasa 

andrea:   19
fazzu usu de su galateu 
candu in cumpagia seu riuniu 
e s arrispettu mantengu 
sia cun su conottu che non conottu 
pozzu nai ca esti unu miu preggiu 
ca mi sciu cumportai 
custu valori po mei e una calamita 
a du disprezzai nisciunu non lessidi 
rima 
se fessidi de ti onai su votu miu 
ita previleggiu di tengu deu 

nughisi:   20
candu is delegas arritziu 
e si cunfessu ca funti tantis 
in cunfrontu a is chi preninti 
is bussottas de su cappottu 
is cuntrattazionis mias 
puru tui o meri adottas 
de candu su sindacau est connottu 
diminuinti sorprusus e disgratzias 
rima
gratztias a is lottas chi pottu a innantis 
tottu is categorias teninti benefitziu 

gianni:   21
De su trabalu chi tengu in usu 
Sempri deu ci gosu 
Ca arribu de bon’ora 
Ca po specializau seu conottu 
E sciu ca aici su futuru 
No podidi cambiai 
Ca sa carriera finendi seu 
E sa penzioni e acanta 
rima 
Nanta de fai tottu po nosu 
E deu popuru ancora de prusu 


Mauru:   22
Inprendidori no cichis avollottus 
Si attividadi no bollis conclui 
Cumportadì sempri cun onori 
E a s’operaiu dona consolu 
Po traballai cun conca e cu peis 
Cun is caxias in banca prensas 
Impari cun mei ponesì a brazzu 
I eisi a fai una vida allirghita 
Po gosai tott’eaddusu creu 
rima
Poita pensas solu po tui 
Deu fazzu leis a favori de tottus 

andrea:   23
non sindi poridi prusu 
de custu guvernu riuniu 
tui o politicu beni staisi 
ca in sa carida sesi a capu 
tui non trumentasa su mesi 
su stipendiu du tennisi de lussu 
su nostru e sempri prus langiu 
non e cummenti fiada de diora 
rima 
ancora cussu non appu biu 
guadangiu tresi e di pigaisi dusu 

nughisi:   24
cara sposa ze ddu ssisi 
passu abillu is nottis 
chena perunu lamentu 
cuntentu ca mi preferis 
ma a fai su passu zustu 
ze t\'ia bolli cunvinchi 
deu diciosu mi creu 
m\'ia onorai de t\'essi accanta 
de tei cun su \'estiri biancu 
rima: 
s\'anta binchi is poderis fottis 
chi ammancu deu in custu momentu \'e crisi 


gianni:   25
Niscinusu mi donada consolu 
Nanta tantisi a fattu su calu 
Su sindacau po arrufai 
De mei a bendiu su deretu 
E cu sa politica intreciasa 
Interesu manu e piticu 
Ca biveisi cun tottu i lussusu 
De su trabalu miu siguru di seu 
rima 
Deu cicu rispetu e trabalu 
E custusu inveciasa a furai solu 


Mauru:   26
Su guvernu seus po n’di sciusciai 
Burdellu mannu c’est in parlamentu 
E Fini ca de trassas est maistu 
A Bersani est farendi spondas 
Si no est oi adessi crasi 
A guvernai brintaus nosus 
I esus a fai dogna tipu de lei 
E cosas bellas po sa civiltari 
rima
Impari cun mafiosus e biondas a pagamentu 
A mei no m’asi bistu mai 

andrea:   27
de su fillu de deusu 
gesusu esti su conottu 
e immoi che e arribendi natali 
su compleannu du festeggiausu 
e nosu po du festeggiai 
feusu festa finasa a capodanni 
e cun tottu sa fratellanza 
a su spumanti du feusu sa scocca 
rima 
tocca o gianni donausu su vottu 
cun sa speranza de non andai de mali in peusu 

nughisi:   28
de bucca no bogas froris 
operaiu no sias importunu 
ddu ssiu deu e finas su meri 
mancai siasta personi schetta 
innoi ingratu no diventisti 
a bottas finzis puru su dolu 
chena tenni perunu pro 
mi domandu itta ollis otteni 
ma est doverosu chi ti cundanni 

po teni consolu rispetta a dognunu 
ma gianni no presentisti papperi \'e dottoris 

gianni:   29
Te ti rispundi no mi privi 
ca siguru tengu deretu 
Ca a cumprendi esti importanti 
E a separai su beni e su mali 
S’idea mia deu mantengu 
Siguru finasa a conclui 
Ca cesti unu imperò 
Ca no ti nau sfrutami 
rima 
Narami tui cali e su rispetu 
Chinò tengu su tanti po bivi 

Mauru:   30
Fiada Lussu unu grandu sardista 
Po mei sempri esemplu siguru 
de idealis grandu vivaiu 
Gramsci arrestau po s’intelettu 
Ca is operaius spingiada a bininci 
Asproni studiosu sardu europeu 
Tuveri federalista de primu ceppu 
Tottus fillus de sardigna insorta 
rima
Cust’orta seu elettu siguru 
Deppu cunvinci s’operaiu e su sindacalista 




andrea:   31
e mellus chi immoi m affretti 
oi puru non seu stetiu lestu 
de su situ appu obretu sa porta 
e arrispustu collega iasta 
e du nau in custa ora oportuna 
ca fogu non di bollu allui 
cun rimasa e sterrinasa 
si du nau in modu sinceru 
rima 
speru chi tui siasta onestu 
mi frigasa una borta scetti 
nughisi:   32
candu s\'operaiu fadìu 
mi fadianta importunus 
po mi cittì a dogna costu 
is arragodus funti impressus 
lottendi cun coru giuru 
cricchendi beni de adèmpiri 
e mi seu appassionau 
brighendi cun meri e capu 
dirittus po rivendicai 
rima
po fai sempiri is interessus comunus 
app\'arriscau puru su postu miu 

gianni:   33
Deu seu sempri pru siguru 
Ca su politicu faidi abusu 
Improsendi su poporitu 
E puru sa genti tonta 
E su sindacau puru a tradiu 
E si vantada di essi eroi 
Ca de acordiu cunsu politicaiu 
Issu puru sesti inbrutau 
rima 
Su sindacau imoi no conta prusu 
S’operaiu a perdiu su diritu puru 


Mauru:   34
Paxinti liberus a bradu 
in sa Giara cuaddus scaltus 
Pillonis bolant artus che nui 
impari cun su Mangoni rosa 
In Gennargentu mufloni agatais 
cun sbirbonis e cerbus currendi 
Cust’isula mai adessi scunfita 
cun meraviglias de tanti stima 
rima
Prima de pretendi cosa de is atrus 
Ita fais tui po su stadu 

andrea:   35
costanzo cloro e stetiu su rei 
e s esercitu tenia cumpattu 
de sa capitali de roma 
issu e stetiu su cappu 
a costantinu corona lassasa 
e i modu stusu pighendi esempri 
se su nemigu tirada su spagu 
ci fiada prontu su lazzu 
rima 
fazzu sempri su chi appu fattu 
pagu is tassasa cunforma sa lei 

nughisi:   36
operaiu no siasta prontudu 
dda connoscheus beni sa realtadi 
su meritu no mi impitticcais 
est giustu chi ti ddu precisi 
tribballaus po coberai pagnottas 
ma s\'animu no si felenidi 
de is criticas mai mi ndi spantu 
mancai siat s\'orizzonti iscuru 
rima
seguru ca si tenidi in crisi difficultadi 
ma cantu \'ottas mi criccais azzùdu 

gianni:   37
Sindacalista no mi faisi arrui 
Ca deu difendi mi sciu 
Mancai no ti fezada presceri 
Sa realtadi ti fazu presenti 
No mi podisi fai crei 
Ca dusu e oguali a tresi 
Ca aici no mi faisi arrendi 
Casumai mi donas corda 
rima 
Ricorda ca sesi dipendenti miu 
A difendi a mei e doveri de tui 

Mauru:   38
Su guvernu si da passada mali 
esus bistu in parlamentu 
su mèri mannu Berlusconi 
cumperendi votus in pressi 
in manera de evitai su sfrattu 
po no d’accabai in su friscu 
Ma ormai sigudu n’ddi seu 
ca is possibilidadis funti vagas 
rima
Si pagas su fiscu astessi cuntentu 
Ca deu cumbattu s’evasioni fiscali 

andrea:  39 
cun su compiuter tengu trumentu 
non du biu prusu robustu 
non arrennesciu a du ponni in usu 
ca de beniu una paralisi 
non mi fazzu pigai de sa pressi 
sinunca a sa ia ci du scuru 
a baratu ce a che amedeu 
toccada a mindi pigai un atru 
rima 
chi bosatru puru pagastisi su giustu 
deu apessi prusu cuntentu 









nughisi:   40
innoi cantendi in quattrus 
criticaus sa politica 
ca in peusu s\'italia ssciainti 
operaiu sighi a triballai 
e palleri no sìasta de sei 
ca candu su postu no est seguru 
curris de mei prenu de amarezza 
m\'arregodas su miu passau po fintza 
rima
comintza puru a fai autocritica 
e apprezza su chi po tei fainti is attrus 

gianni:   41
Inui as’agatai su gustu 
Depiasta essi cuau fissu 
Ca in sa fiat a tentu pressi 
A fai s’acordiu cun su meri 
E chi andu prus a fundu 
cun s’operaiu chi prangiada 
cun su guvernu eis fattu pasai 
su pattu po su pouru a digiunu 
rima 
ogniunu fiada su doveri de issu 
chisai su mundu iadessi giustu 

Mauru:   42
S\'adi pigau ancora po tontusu 
cumperendi votu cun dinai 
Berlusconi cun is ricchesa suas 
poridi durai un’atra scantu disi 
Cun tres votus est abarrau in pei 
imbroliendi pitticus e matuccusu 
Bollu però chi tui rifletasa 
ca in su mundu fadeus spantu 
rima
Cantu trucus iscisi fai 
arrispettasa sa lei ma amistuas is contus 



andrea:   43
su frius non s esti calmau 
ca esti sighendi a niai 
occannu su tempus esti aresti 
e chi si frimidi deu non du creu 
in europa e sighendi a niai 
ponendi sa popolazioni in imbarazzu 
sa natura esti a cumandu 
toccada a nosu a da ponni a menti 
rima 
cummenti fazzu deu a misturai 
candu su dinai esti contau 

nughisi:   44
candu ti tzerrianta in tribunali 
po essi stettiu conchi cruu 
t\'assistu cun veru pregheri 
e mai ddu fatzu s\'aresti 
su sambiri no t\'avveleni 
ma ca is istatutus sciu 
ingunis mi deppu giostrai 
po tirai sa navi in portu 
cun d\'una suttili lenza 
rima
penza de fai beni su doveri tuu 
ca s\'apportu miu esti fondamentali 

gianni:   45
Imoi ca apu fattu su calu 
Ognia cosa mi fai presceri 
Passu sempri de ananti 
E chi sbagliu siguru m’acattu 
No nau apu bintu 
Speru aici in su futuru 
Tantisi imoi seu arribau 
De mei a essi operaiu e capu 
rima 
Apu siguru fattu su doveri 
Circau ca scintu su tanti chi balu 


Mauru:   46
Di annu ndd\'arribada un’attru 
Su duamiladexi du lassaus asutta 
Ca sadi donau pagu gosus 
ma scetti crisi e cunflittu 
Si auguru de binci custu scempiu 
ki s’imprendidori non tenga mali 
S’operaiu prus dinai biada 
Su sindacau sia forti de prusu 

Gesusu a natali poberittu in grutta 
Siada de esempiu po nosus quattru 

andrea:   47
si saluou a manu prena 
ca e doverosu su gestu 
mavcai mancada prus de una xida 
bonu annu si bollu augurai 
e in sa mellus ora opportuna 
cun bosaltrusu ci gosu 
ca de sa poesua seisi devottusu 
e in dunu momentu prus opportunu 
a s incontrai toccada a ponni in usu 
rima 
se ognunu de nosu fai s onestu 
femmusu tottusu una vida serena 

nughisi:   48
sa manu stringu seguru 
a operaiu meri e politicu 
ma ollu po su pagu chi ssiu 
chi sindacau no siasta contrariu 
po su chi sesi naschiu appositu. 
de is partidus sesi influenzau 
de s\'onori as perdiu sa vesti 
ndi deppiad\'esisti unu sollu 
rima: 
bollu sindacau unitariu e apoliticu 
esti su propositu miu po su futuru 

gianni:   49
No seu tanti devottu 
No stimu mancu su tialu 
Cunvitu ca no e aici 
Ma su credenti no cundani 
Ca no tenidi su giustu fissu 
A ca di cumbenidi e sempri chi andada 
E a sa genti poporita 
Di lasada s’arrosariu 
rima 
S’operaiu meritada pani e trabalu 
Poita e issu sa motrici de tottu 

